
Słowo tydźenja je z pjera Lubiny Hajdukoweje.

CUNI

a) 	cuzy, njeznaty
b) 	tuni, njepłaći wjele
c) 	něžny, lubozny, łahodny

Prawa je wotmołwa c. 

Cunjo woznamjenja tak wjele kaž lochko, luboznje. Hłownje wužiwa so słowčko “cuni” w zwisku z hłosom 
abo z wětřikom. Cuni hłós je něžny, lubozny a njeje přeintensiwny. Cuni wětřik je miły a lědma pytnyć, kaž 
w nalětnjej nocy.

Takle móžeš to tež prajić:
něžny, lubozny, łahodny, miły, lochki

Přikłady z rěčneho korpusa:  
Stupištaj do lěska, a Matej zasłyša rjany cuni hłós, kiž spěwaše po ludowym spěwje „Dobry wječor, 
maćerka“ zrudnu pěseń wo mrěću štomow w lěsu. (Jěwa-Marja Čornakec, Matej w štwórtej dimensiji. 
Budyšin 1996)
Z kotreho směra duje cuni wětřik? (Rěču serbsce 2. Awtorki: Angela Langerowa, Hilža Nukowa, Brigita 
Šramina. Budyšin 2007)


